
Vendim i Këshillit të Mediave të Shkruara të Kosovës ndaj 

ankesës së Milica Andric kundër Ekonomia Online dhe Telegrafi 

 

 

Këshilli i Mediave të Shkruara të Kosovës në mbledhjen e tij 

të mbajtur më 31 mars 2022, shqyrtoi ankesën e dërguar nga 

Milica Andric kundër Ekonomia Online dhe Telegrafi lidhur me 

publikimin e lajmit me titull ““Besa Besë” me fushatë 

sensibilizuese: Mos blini produkte serbe”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 

 



 

 

 

                     A R S Y E T I M I 

 

 

Ankuesja pretendon që media ka publikuar lajm me titull ““Besa 

Besë” me fushatë sensibilizuese: Mos blini produkte serbe”. 

Ankesa pretendon se me lajmin e publikuar është shkelur 

Kapitulli III (nxitja dhe gjuha e urrejtjes) të Kodit të 

Mediave.   

 

Lajmi është shkruar në media online dhe objekt i kësaj ankese 

është video e publikuar brenda tekstit, e që rrjedhimisht 

ankesa është e lejueshme për trajtim dhe e afatshme.  

 

Pas leximit të ankesës KMShK gjen se ankesa është e pa 

pabazuar, pra nuk miratohet.  

  

Mediat kanë publikuar një video të realizuar në kuadër të 

njërës prej fushatave për bojkotimin e produkteve të 

Serbisë në Kosovë. Kjo video, në përpjekje për të bindur 

qytetarët, ka përdorur një dialog që synon të rikthejë 

kujtimin e krimeve të kryera gjatë luftës nga forcat e 

Serbisë në Kosovë. Pra sikur fushata, ashtu edhe dialogu në 

videon në fjalë, i referohet shtetit të Serbisë dhe jo 

ndonjë grupi etnik në Kosovë. 

 

Videoja ka në fokus thirrjen për bojkot të produkteve të 

Serbisë në Kosovë. Kjo vërehet qartazi, pasi që në video 

prezantohet bar kodi përkatës i produkteve të prodhuara në 

Serbi. 

 

KMSHK konstaton se nëpërmjet publikimit të kësaj 

përmbajtjeje, mediat nuk kanë nxitur urrejtje ose pabarazi 

ndaj asnjë grupi etnik në Kosovë.   

 

 

KMShK vendos si në dispozitiv të këtij vendimi.  

 

 

 

Këshilli i Mediave të Shkruara të Kosovës 


